
SIRIRI KAARET{} EITAKON ITE'KA
JOAo NIMENUKA'PI

Itakon ite'ka pe Jodo, Jesus nenupa'piya
imenuka'pi. E'mai'non kaareta menuka tiuya
waranti, itakon ite'ka pe imenuka'piiya. Siriri
kaareta yarima'pliya wiri' pia. Ani' pe awani'pi
esepu'ti pepin. Yai pra soosi taato' pe miikiri wiri'
wani.

1 Uuri Jodo, a'yeke'ton, apanamanenkon.
Siriri kaareta menukauya sirirl aapia, moropai
anmukuyami' pia niri. Amiri Paapa nimenka'pl
tipemonkono pe awe'to'pe, manon. Innape
ikunenan pe e'nl ye'nen, asa'namauya'nikon.
Moropai tiwinsari asa'namanenkon pepin tiise
tami'nawironkon Paapa maimu epu'nenanya

asamnamakon niri. A .
2 Miriri waranti awani maasa pra Paapa maimu

ko'manpitl uyewankon ya'. Ipatikari aako'mami
uyewankon ya'.

3 Mordi tirl pi' Paapa man upona'nikon tiiwarirl
antlipai tiwani ye'nen. Ti'noko'pl pe uyera'makon
pi' awani. Morl pe uyewankon ereutanipi
pl' man. Miriri ye'ka ko'mannito' ton epori
pl' man uyunkon Paapa winipai moropai
inmu Jesus Cristo winipai. = Moropai innari
epu'to'pe emapu'tiiya'nikon. Moropai uyonpakon
sa'namato'pe emapu'tliya'nikon.

Yairon maimu yawironkon

4 Tiaronkon anmukuyami' ko'mami yairon
maimu yawiri epori pi' wali. Miriri  pi'
atausinpa'pi. Mirirl waranti ko'manni e'pai taa pt'
Paapa man.

5 Taripai amenan Paapa nekaremeki'pi
menukauya pepin aapia tiise penaron. Miriri
eta'pl annaya innape Jesus kupi'pl annaya yai. —
Ese'yu'se e'nipai'nikon —miriri taato' eta'pi annaya.
Miriri waranti ko'manpai'nikon, ma'non.

6 Paapa maimu yawirl ko'manni ya, uyonpakon
sanama innape. Paapaya ta'pi: —Ayonpakon
sanamati —ta'pliya. Miriri eta'plya'nikon
innape Jesus kupi'piya'nikon yai. Miriri yawiri
aako'mamikon yu'se Paapa man.

7 Siriri non poro arinike yenku'ti tonkon
epa'kasa'. Innape Jesus Cristo esenpo'pl
pemonkon pe kupi to'ya pepin. Miriri waranti
taa pemonkonya ya, miikiri wani pemonkonyami'
yenku'tinen pe, Cristo yeyaton pe.

8 Tiwarl ako'manti, ayenupa'pikon annaya
kupiya'nikon namai tiwi, eesenku'tikon namai.
Tiise itu'se Paapa e'to’ kupl pi' ako'manti
aapiamnikon Paapa nitirl ton ayepe'pikon pe
yapisikonpa tami'nawirl, Jesus pia eerepamikon
yai.

9 Cristoya ayenupa'pikon yawirl ani' ko'mami
pra awani ya, tiise Cristo maimu yuwa'kaiya ya,
miikirli pia Paapa wani pepin. Tiise Cristoya
uyenupa'pikon yawiri titko'mansen pia Uyunkon
Paapa wani moropai inmu wani. Sa'nirl to' wani
iipia.

10Moropai ayenupakonpakai'ma akore'ta'nikon

tiaron erepami yai, tiwarl e'tl Cristoya
ayenupa'pikon yawirl pra eeseurima ya,
akore'tanikon aako'manto’pe Kki'tiiti ayewi'kon
ta. —Uwakiri pe aai'sa' nai. Mori pe ako'manki
—tikai pra e'ti ipl'.

11 Maasa pra Cristoya ayenupa'pikon yairi pra
ayenupaiyanikon tanne, —Mori pe ako'manki —
taa pl' aako'mamikon ya, ipiika'tlya'nikon miriri.
Miikiri pokonpe imakui'pi kupiya'nikon miriri.

12Tu'ke itekare man api'nikon unekaremeki ton,
tlise kaareta ke anekareme'pai pra wai. Maasa
pra aapia'nikon itlipai wani siriri. Miriri yai ekare-
mekiuya apil'nikon, se' kaisari atausinpanto'pe
marari pra.

13 Timirl pe Paapa nimenka'pl apasi, miikiri
munkiyami' maimu man aapia'nikon.

